
Ad welgdbã põsame

Yii a Abɩɩ Hʋrayrat nengẽ, (Wẽnd yard be a yĩnga), a yeelame: Wẽnd Tẽn-tʋʋma (Wẽnd
pʋʋsg la A tɩlgr be a yĩnga) ra yɩɩme n kẽnd Mak sorã, n pɩʋʋg tãnga, tɩ b boond-a tɩ

Gʋmdaan, t'a yeele: «kẽng-y-yã, t'a Gʋmdaan tãng la woto,Ad welgdbã põsame», tɩ b
yeele: «yaa ãnda rãmb la welgdbã Wẽnd Tẽn-tʋʋma?» La a yeelyã «Ad yaa sẽn tẽegd-b

Wẽnd Yʋʋrã wʋsgã sẽn yɑɑ rap la pagba».
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã (Wẽnd pʋʋsg lɑ A tɩlgr be ɑ yĩngɑ) vẽnegame n wilgi, sẽn tẽegdb Wẽnd yʋʋrã
dargε, tɩ ad bãmba, b welgame n põse n yɩɩd b taaba, ne b sẽn paam dargε zẽkds arzãn
yɩlmã pʋsẽ, la a wõnes-b lame ne Gʋmdaan tãngã, a sẽn welg n bas tãms a taabã yĩnga.

